
Tríggir úrmælingar heiðraðir

Tí - Jóanes

Tí - Sakaris
Jóanes Nielsen, rithøv­
undur, fekk mentanar­
virðisløn Landsins. 

Jóanes Nielsen hev­
ur í meira enn 30 ár víð­
kað og ríkað føroyska 
bókmentapallin. Hann 
hevur latið úr hondum 
yrkingasøvn, skald­
søgur, greinar og leikrit. 

Í 1984 fekk hann 
Mentanarvirðisløn M.A. 

Jacobsens fyri yrkinga­
savnið “Pinnabrenni 
til sosialismuna”, og í 
2002 fekk hann Nordisk 
Dramatikerpris fyri leik­
ritið “Eitur nakað land 
week-end?”. 

Fýra ferðir hevur 
hann verið innstillaður 
til Nordisk Råds 
Litteraturpris.

Í ár avgjørdi landsstýris­
maðurin at lata eina 
”Virðisløn til ungt lista­
fólk”. 

Virðislønin er ætlað 
ungum listafólki sum 
kveikjan, stimbran og 
stuðlan. Virðislønin til 

ungt listafólk 2011 verð­
ur latin 25-ára gamla, 
evnaríka skopuningi­
num, filmslistamanni­
num, Sakarisi Fríða 
Stórá, fyri at hava sýnt 
serliga góð evni innan 
filmslist.


